
A2r 

Vorred. 

Allen Chriſtlichen/ 

Ehren vnd Tugendſa⸗ 

men Wittiben/ 

Goͤttliche Gnad vnd ſe⸗ 

gen/ jren loͤblichen ſtand/ 

vnuerſeert/ in aller heilig⸗ 

keit vnnd gerechtigkeit/ 

biß ins end beharrlich ʒu⸗ 

halten. 

Witwenſtand allweg in ho⸗ 

hen anſehen geweſen. 

INdem ich 

die Schrifften. 

vnd Geſchich⸗ 

ten/ der vral⸗ 

ten ʒeiten vn⸗ 

ſerer allgemainen Chriſtli⸗ 

                        A     ij    chen 

A2v 

    Vorred. 

chen Kirchen liſe/ vnd mit fleiß 

erweg/ befinde ich gar gewiß/ 

daß Witwenſtand halten/ da⸗ 

mals als die Chriſtē im dienſt 

Gottes eifferiger vnnd gefliß⸗ 

ner waren/ in ſo gar gemaine/ 

doch loͤbliche gewonheit kom⸗ 

men/ daß/ welche widerumb 

gemannet/ von frommen vnd 

verſtendigen Leuthen/ fuͤr 

leichtfertige vnd vnerbare ge⸗ 

halten worden. 

    Alſo das/ wie der H. Chry⸗ 

ſoſtomus ſchreibt/ lib. de virginit. 

mit denſelben niemand ge⸗ 

mainſchafft halten/ noch 

jnen etwas wichtigs vertrau⸗ 

wen woͤllen/ inn anſehung/ daß 

                                                  der 

A3r 

    Vorred. 

der hehen vn̄ harten verbuͤnd⸗ 

nuß/ auch der liebe vnd trew/ 

die ʒwiſchen jhnen vnd jhrn ge⸗ 

weſten Ehegemaͤchten ſich ge⸗ 

halten/ ſie ſo bald vergeſſen/ 

oder die ſo gering geachtet/ vn̄ 

in wind geſchlagen. 

    Vom verderbten weſen 

            jetʒiger Welt. 

    An jetʒo aber iſts darʒu lai⸗ 

der kommen/ daß die Witti⸗ 

ben/ welche in jhrem ſtand ver⸗ 

bleiben/ vnnd dem allmechti⸗ 

gen Gott darinn etwas gefliß⸗ 

ner dann andere dienen woͤl⸗ 

len/ vom mehrerthail Chri⸗ 

ſten/ fuͤr weniger fromb/ ge⸗ 

recht vnd erbar/ dann andere 

                            A    iij          die 

A3v 

    Vorred. 

die widerumb mannen/ wer⸗ 

den gehalten. Darauß leicht⸗ 

ich ʒuſchlieſſen/ daß derſelb 

thail Chriſten/ wider die wiſ⸗ 

ſenheit/ noch ainigen loͤblichen 

eyfer ʒur Gottßforcht vnd an⸗ 

deren geiſtlichē tugenden mehr 

habe/ ſonder ſeyen inn den ge⸗ 

luͤſten fleiſchlicher vnʒucht/ 

weltlichs Prachts/ Ehr vnd 

Gunſts gaͤntʒlich verblendet/ 

daß ſie alſo nichts/ was jhnen 

nit gleich vnnd anhaͤngig/ lie⸗ 

ben/ ehren noch loben kuͤnden. 

    Von aigenſchafft der weltli⸗ 

            chen Menſchen. 

    Deſſen haben wir gute vnd 

gewiſſe ʒeugnuſſen von Chri⸗ 

                                              ſto 

A4r 

    Vorred. 

ſto vnſerm HErrn ſelbs/ vnd 

dē H. Apoſtel Paulo/ der dan̄ 

ein ſondern eyfer gehabt/ wi⸗ 

der alle eigenſchafftē der ſchaͤd⸗ 

lichen verfuͤhriſchē Welt/ ernſt⸗ 

lich ʒupredigen vn̄ ʒuſchreiben. 

Von Chriſto vnſerm ainigen 

Herrn/ Hailand vnnd beſten 

Lehrmaiſter/ leſen wir/ daß 

inn ſeiner letʒten Predigt/ wie 

die der H. Euangeliſt Joan⸗ 

nes beſchreibt/ er ſeine vor an⸗ 

dern geliebte Apoſtel ermanet 

vnd getroͤſtet/ ſprechende: Jo⸗ 

an. 15. So euch die Welt haſ⸗ 

ſet/ ſolt jhr wiſſen/ daß ſie mich 

vor euch gehaſſet hat.   Waͤret 

jhr von der Welt/ ſo wuͤrd 

                         A iiij       die 

A4v 

    Vorred. 

die Welt lieb haben was jr iſt. 

Weil jhr aber von der Welt 

nit ſeyt/ vnnd ich euch von der 

Welt abgewoͤhlet hab/ dar⸗ 

rumb haſſet euch die Welt. 

       Feind der Frommen. 

    Jſt alſo ʒuuerſtehen: Ein 

jeder/ der jhm fuͤrnimbt/ dem 

allmechtigen Gott auff ſon⸗ 

dere weiß/ vnd mit mehrerem 

ernſt dann andere ʒu dienen/ 

der findt gleich vnder denſel⸗ 

ben/ die weltlichen/ menſchli⸗ 

chen geluͤſten mehr/ dann der 

Chriſtlichen froͤmbkeit ʒuge⸗ 

than ſeind/ boßhafftige/ ar⸗ 

ge vnd ſcharpffe Feind/ welche 

                                                  jhn 

A5r 

    Vorred. 

jhn von ſeinem angefangnem 

Cbriſtlichem Gott wolgefaͤl⸗ 

ligem wandel/ durch allerhand 

ſchaͤdliche mittel vnd weg/ vn⸗ 

derſtehen abʒuſchrecken/ vnnd 

jhrem weltlichen wandel vnnd 

weſen widerumb gleich ʒuma⸗ 

chen/ dann ſolchs dem Men⸗ 

ſchen von natur angeborn/ daß 

er gern wolt/ jederman lebt 

vnd thete wie er/ vnd welcher 

auch anders ſich haltet/ mit 

demſelben kan er nit fried vnd 

ainigkeit halten/ ſonder iſt jm 

inn allem ʒuwider/ jedoch die 

boͤſen mehr wider die guten/ 

dann die guten wider die boß⸗ 

hafftigen. 

                        A  v              Welt⸗ 

A5v 

    Vorred. 

    Weltlich weſen iſt Gott 

                  verhaßt. 

    Daß aber das weltlich we⸗ 

ſen vnd leben/ dem Allmechti⸗ 

gen vnſerm Herrn vnd Gott/ 

mit nichten gefalle/ ſonder gar 

ʒuwider/ vnnd von jhme ver⸗ 

haßt ſeye/ beʒeuget der heilig 

Apoſtel Paulus/ ſagende: 

1. Cor. 3. Die Weiſheit diſer 

Welt/ iſt fuͤr Gott ein thor⸗ 

heit. Wan̄ nun nichts auff diſe 

ʒuhalten iſt/ welche der Welt 

nach/ hochuerſtendig/ gelehrt/ 

vnd weiſe ſeind/ wieuil weni⸗ 

ger ſollen vns bewegen vnnd 

ſchrecken die anderen/ welche 

auch von der welt fuͤr nicht ſoͤl⸗ 

                                                   lig 

A6r 

    Vorred. 

lig/ vnnuͤtʒ/ ſchlecht vnd ſchaͤd⸗ 

lich gehaltē werden. Darumb 

hat derſelb H. Apoſtel Pau⸗ 

lus recht geſagt/ Gal. 1. Wan̄ 

ich den Menſchen gefiel/ ſo waͤ⸗ 

re ich kein diener Chriſti. Vnd 

2 Tim. 3. Welche in Chriſto 

Jeſu frum̄ leben woͤllen/ muͤſ⸗ 

ſen veruolgung leiden. Letʒt⸗ 

lich Act. 14. Durch vil truͤbſal 

muß man eingehen ins Reich 

Gottes. 

          Wider die Welt. 

    Etwas außtruͤcklicher hat 

hieuon auch geſchrieben der 

H. Apoſtel vnnd Euangeliſt 

Joannes/ der von ſeiner rai⸗ 

nen vnuerſeertē keuſchheit vnd 

                                             groſſer 

A6v 

    Vorred. 

groſſer heiligkeit wegen/ die 

gehaimnuſſen Goͤttliches wil⸗ 

lens/ vor andern gelernet vnd 

verſtanden/ ſagt alſo: 1. Jo⸗ 

an. 2. Nit ſolt ir die Welt lieb 

haben/ noch die ding/ die in der 

Welt ſeynd.    Welcher die 

Welt liebet/ inn dem iſt die 

liebe deß Vaters nit.   Dann 

alles/ was in der welt iſt/ das 

iſt begierd deß Fleiſchs/ vnnd 

begierd der augen/ vnd hoffart 

deß lebens/ welche nit iſt vom 

Vatter/ ſonder iſt auß der 

Welt/ vnnd die Welt ʒergeht 

ſampt jrer begierd/ Wer aber 

thuet den willen Gottes/ der 

bleibt in ewigkeit. 

                                        Wider⸗ 

A7r 

Vorred. 

    Widerumb/ Liebe Bruͤ⸗ 

de / jhr ſollt euch nit verwun⸗ 

deren/ wann euch die Welt 

haſſet. 1. Joan. 3. 

    Diß alles hab ich allhie deß⸗ 

wegen vermelden woͤllen/ da⸗ 

mit fromme Gottſfoͤrchtige 

Wittiben/ vnd andere/ die et⸗ 

was guets ʒuthuen im willen 

haben/ ſich der anderen vn⸗ 

gottßfoͤrchtigen/ welche die 

Schrifft weltliche Leuth oder 

Menſchen nennet/ leichtferti⸗ 

ge reden/ vnd angemaßt fre⸗ 

uenlich vrthail/ gar nichtig ſol⸗ 

len laſſen hinderen noch ab⸗ 

ſchreckē/ ſonder nur deſto keck⸗ 

licher vnnd eyferiger in jhrem 

                                          Chriſt⸗ 

A7v 

    Vorred. 

Chriſtlichen vorhaben fuͤrfah⸗ 

ren/ dan̄ alſo muß man durch 

die enge Pfort ʒum leben ein⸗ 

geben/ vnd mit ſolchem gewalt 

das Himelreich ʒu ſich reiſſen: 

Matth. 7. vnd 11. 

Weltlich gluͤck vnd wolfarth/ ſoll 

              niemend aͤrgeren. 

    Sie ſollen auch ſich daran 

nit keren/ oder kein aͤrgernuß 

darauß nemen/ daß anderen/ 

die nit in jrem ſtand leben/ al⸗ 

les/ wie ſie es darfuͤr halten/ 

gluͤcklich vnd wol geht/ herge⸗ 

gen aber jnen/ den Wittiben/ 

allerley truͤbſal/ verachtung 

vnd ſpott widerfahre. Dann 

ſolches gluͤck/ das jene haben/ 

                                                   iſt 

A8r 

    Vorred 

iſt nur ein geferbter ſchein eins 

falſchen vnnd ſehr ſchaͤdlichen 

gluͤcks/ welches in einer ſtund/ 

wan̄s am hoͤchſten vnd beſten 

iſt/ ſich inn das groͤſt vngluͤck 

mag verkeren. Dagegen aber 

die kein gluͤck in weltlichen din⸗ 

gen ſuchen/ ſonder alle angſt/ 

noth/ truͤbſal/ vngluͤck ʒuerfah⸗ 

ren vnd ʒuleiden/ berait vn̄ ge⸗ 

wohnt ſeyn/ die ſein fuͤr allem 

vnuerſeehnlichem ſchaͤdlichem 

vngluͤck vil ſicherer weder die 

andern alle. 

    Daneben haben ſie auch ein 

ſonderen troſt auß verhoffter 

kuͤnfftiger ruh/ friedens vn̄ er⸗ 

getʒligkeit/ aller allhie erlitnē 

                                            truͤb⸗ 

A8v 

    Vorred. 

truͤbſal vnd ſchadens/ dern ſie 

vil gewiſſerer vn̄ ſicherer thail⸗ 

hafftig werden moͤgen/ dann 

andere. Dann in betrachtung 

derſelben/ kan ein frommer 

Chriſt mit dem H. Apoſtel 

Paulo wol ſagen/ Rom. 8. 

Jch bin gewiß/ das weder der 

todt noch das leben/ noch die 

Engel/ noch die Fuͤrſten⸗ 

thumb/ noch die Kraͤfftinen/ 

noch die gegenwertige/ noch 

die kuͤnfftige ding/ noch die 

ſtaͤrcke/ noch die hoͤhe/ noch die 

tieffe/ noch kein andere Crea⸗ 

tur/ vns wird abſuͤnderen kuͤn 

dē von der liebe Gottes/ wel⸗ 

che iſt in Chriſto Jeſu vnſerm 

Herrn.                            Wann 

A9r 

    Vorred. 

    Wann aber diſer geiſtlich 

ſtreitt/ einem jeden/ der ſich 

mit der gegenwehr nit wol 

verſehen vnd geruͤſt/ bald ʒu⸗ 

ſchwaͤr moͤcht werden/ Son⸗ 

derlich aber denen/ die vor an⸗ 

dern von feinden vmbgeben/ 

angefochten vn̄ gedrengt wer⸗ 

den/ als die ſeind/ die in ſtaͤter 

Keuſchheit/ dem allmechtigen 

Gott gantʒ gefliſſen ʒu dienen 

begeren vnd vnder ſtanden/ ſo 

hab ich fuͤr nutʒ vnnd notwen⸗ 

dig geachtet/ allen frommen/ 

guthertʒigen Wittiben/ mit 

bewaͤhrter Lehr vnnd Exem⸗ 

peln/ die rechte mittel vn̄ weg/ 

dardurch ſie jren ſtand Chriſt⸗ 

                                              lich 

A10r 

    Vorred. 

lich/ vnd fuͤr Gott verdienſt⸗ 

lich halten kuͤnden/ fuͤrʒuʒei⸗ 

gen/ getroͤſter hoffnung/ der 

beſte thail derſelben/ werde 

ſich daruͤber nit wenig erfreu⸗ 

wen/ vnnd jhren angefangnen 

ſtand hinfuͤro viel deſto willi⸗ 

ger vnd fleiſſiger halten. 

Gute raͤth ſchaden niemand. 

    Jm fall aber ſie vermain⸗ 

ten/ ich hab die Lehr/ vnd die 

Exempel vil ʒu hoch geſetʒt/ 

daß jhnen nit wol muͤglich al⸗ 

lem nachʒuuolgen/ iſt ʒuwiſ⸗ 

ſen/ daß in guten dingen/ man 

allʒeit das beſt fuͤrſtellen ſolle/ 

damit man jmmer etwas ha⸗ 

be/ darnach wir arbeiten kuͤn⸗ 

                                               den 

A10r 

    Vorred. 

den/ vnd nit vrſach nemen/ im 

weg des Herrn ſtill ʒuſtehen. 

    Jedoch ſoll dabey auch ge⸗ 

dacht werdē/ daß keinem men⸗ 

ſchen vnmoͤglich iſt/ was ein 

anderer ſeins gleichē hat thun 

kuͤnden/ damit alſo die ſchuld/ 

ſo wir jhnen nit nachuolgen/ 

auff niemand anders/ dann 

vns ſelbs gelegt werde. Mich 

hiemit aller from̄en/ andech⸗ 

tigen Gebett beuehlend. Ge⸗ 

ben ʒu Freyburg im Breiß⸗ 

gaw/ am tag Purificationis Ma- 

riæ, Anno 1586. 

Iodocus Lorichius. &c. 

                                               Re⸗ 

 


